
	1. ՀՀ  արդարադատության նախարարություն
	23.10.2024թ.

	
	N  27.0.01/42767-2024

	1. «Գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) ներկայացվել է նորմատիվ բնույթով, իսկ նախաբանում հղում է կատարվել Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 57-րդ կետին: 
Այս առումով հարկ ենք համարում նշել հետևյալը.
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝  ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Այսինքն, ենթաօրենսդրական նորմատիվ իրավական ակտ ընդունելու համար հիմք պետք է հանդիսանա օրենսդրական իրավական ակտի հոդվածը կամ մասը, որը ներառում է լիազորող նորմեր: Մինչդեռ, Նախագծի նախաբանում հղում է կատարվել ենթաօրենսդրական նորմատիվ իրավական ակտի: 
Միաժամանակ, Նախագծի կարգավորման առարկայից ելնելով՝ այն անհրաժեշտ է նախատեսել անհատական իրավական ակտի տեսքով՝ նկատի ունենալով, որ Հայաստանի Հանրապետության կառավարության խնդրո առարկա որոշումն ուղղված է դրանում անհատապես նշված անձանց, այն է՝ Նախագծով նախատեսվում է թույլատրել  Հայաստանի Հանրապետության քաղաքաշինության կոմիտեին և «Հայաստանի տարածքային զարգացման» հիմնադրամին՝ «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցների» ծրագրի շրջանակում սույն որոշման հավելվածում նշված պայմանագրերում կատարել փոփոխություն:
Վերը նշված դիտողությունը բխում է «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի կարգավորումից, որի համաձայն՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
	Ընդունվել է,
կատարվել են համապատասխան փոփոխություններ

	2. Նախագծի 1-ին կետի 1-ին ենթակետում առաջարկում ենք հստակեցնել, թե հանձնման-ընդունման արձանագրությունն ի՞նչ ձևով է «հաստատվելու» պատվիրատուի կողմից:
Միաժամանակ, Նախագծի վերը նշված դրույթում «ստանալուն» բառն անհրաժեշտ է փոխարինել «ստանալու» բառով:
	Ընդունվել է,
կատարվել են համապատասխան փոփոխություններ

	3. Անդրադառնալով Նախագծի նախաբանում վկայակոչված Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 57-րդ կետին, անհրաժեշտ ենք համարում անդրադառնալ Հայաստանի Հանրապետության ֆինանսների նախարարի 2023 թվականի ապրիլի 17-ի N 1 պաշտոնական պարզաբանմանը (այսուհետ՝ պաշտոնական պարզաբանում) «Գնումների մասին» օրենքի 5-րդ հոդվածի 1-ին մասի 6-րդ և 8-րդ կետերի և Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 33-րդ, 57-րդ և 57.1 կետերի կիրառման վերաբերյալ:
Մասնավորապես, պաշտոնական պարզաբանման եզրափակիչ մասի դրույթների համաձայն՝ 
«1. այն գնման ընթացակարգը, որը գործընթացի առանձնահատկություններով պայմանավորված, հնարավոր չէ իրականացնել կարգով սահմանված ընդհանուր կանոնների կիրառմամբ, պատվիրատուն կարգի 3-րդ կետով նախատեսված կարգով պետք է ստանա ՀՀ կառավարության թույլտվությունը:
Ընդ որում առանձնահատկությունները սահմանող ՀՀ կառավարության որոշման նախագծում ներկայացվում են միայն կարգով կոնկրետ նախատեսված պայմանը (պայմանները) չկիրառելու կամ նախատեսված պայմանի (պայմանների) փոխարեն այլ պայման (պայմաններ) կիրառելու կարգավորումները.
2. պայմանագրում կատարվելիք այն փոփոխությունը, որի արդյունքում նախատեսվում է փոխել կարգով սահմանված պայմանագրի հիմնական պայման կամ փոփոխություն կատարելը սահմանափակված է կարգի 56-րդ կետով, պատվիրատուն դրանք կարող է իրականացնել ՀՀ կառավարության առանձին որոշմամբ թույլտվությունը ստանալու դեպքում:
Սույն դեպքում պետք է նկատի ունենալ նաև, որ եթե ապրանքների, աշխատանքների և ծառայությունների գնման գործընթացները սկսվել կամ դրանց արդյունքում պայմանագրերը կնքվել են.
- մինչև 02.11.2022թ., ապա կնքված պայմանագրերում ինչպես կարգի 56-րդ կետով սահմանափակված, այնպես էլ կարգի 33-րդ կետով սահմանված պայմանագրին ներկայացվող հիմնական պայմանների փոփոխումը կամ չկիրառումը թույլատրելու մասին ՀՀ կառավարության առանձին որոշումն ընդունվում է հիմք ընդունելով կարգի 57-րդ կետը.
- 02.11.2022թ.-ից սկսված, ապա կնքված պայմանագրերում կարգի 56-րդ կետով սահմանափակված փոփոխություններ կատարելու թույլտվություն տալու մասին ՀՀ կառավարության առանձին որոշումն ընդունվում է հիմք ընդունելով կարգի 57.1 կետը, իսկ կարգի 33-րդ կետով սահմանված պայմանագրին ներկայացվող հիմնական պայմանների փոփոխումը կամ չկիրառումը թույլատրելու մասին ՀՀ կառավարության առանձին որոշումը՝ կարգի 57-րդ կետը:»:
Հաշվի առնելով վերը նշվածը՝ Նախագծի նախաբանում անհրաժեշտ է վկայակոչել Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի այն դրույթը, որը համապատասխանում է պաշտոնական պարզաբանման վերոնշյալ դրույթներին՝ ելնելով խնդրո առարկա պայմանագրերի բովանդակությունից: 

	Ընդունվել է ի գիտություն

	4. Նախագծի 4-րդ կետն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասի կարգավորումը, ըստ որի՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
	Ընդունվել է,
կատարվել են համապատասխան փոփոխություններ

	2․ ՀՀ ֆինանսների նախարարություն  
   Հայաստանի տարածքային զարգացման հիմնադրամ
	26․10․2024թ

	
	Հեռավար եղանակով կազմակերպված քննարում

	26․10․2024թ․ ժ․09։30 ՀՀ քաղաքաշինության կոմիտեի, ՀՀ ֆինանսների նախարարության և ՀՏԶՀ ներկայացուցիչների մասնակցությամբ հեռավար եղանակով կազմակերպված քննարկման արդյունքներով համատեղ առաջարկվել է՝
1. Նախագծի 1-ին կետում ««Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ» ծրագրի շրջանակում սույն որոշման հավելվածում նշված պայմանագրերում» բառերը փոխարինել «Հայաստանի Հանրապետության կառավարության  2023 թվականի հոկտեմբերի 26-ի N1869-Ն որոշման հիման վրա կնքված պայմանագրերում» բառերով։
2.  Նախագծի 1-ին կետի 1-ին ենթակետում «համաշինարարական, կոնստրուկտորական  բաժինների  համապատասխան տողերով նախատեսված աշխատանքների կատարման համար անհրաժեշտ շինանյութերը» բառերը փոխարինել «շինարարական աշխատանքների մեկնարկի փուլի համար նախատեսված շինանյութերը» բառերով։
3.  Նախագծի 1-ին կետի 2-րդ ենթակետում նախատեսել, որ՝
· գրավոր հավաստումները ստորագրելու իրավասությունը տնօրենից բացի տրվում է նաև լիազորված անձին, 
· հանձնման-ընդունման արձանագրության ստորագրման պայման է հանդիսանում նաև Կապալառուի գրավոր հավաստումը՝ նշված շինանյութերի պահպանությունն իրականացնելու, ինչպես նաև դրանք շինարարության թույլտվությունը ստանալուց հետո կատարվելիք աշխատանքներում օգտագործելու պարտավորության մասին։ Ընդ որում, եթե աշխատանքների կատարման ընթացքում նշված շինանյութերը չեն օգտագործվել կամ օգտագործվել են մասնակի, ապա դրանց արժեքները նվազեցվում են շինարարական աշխատանքների մեկնարկի փուլից հետո կատարվող աշխատանքների համար ներկայացվող կատարաղական ակտերի դիմաց վճարվող գումարներից։
4.  Նախագծի 1-ին կետի 3-րդ ենթակետում «կապալառուին վճարված գումարների մարումն իրականացվում է  պայմանագրի անբաժան մաս հանդիսացող  ծավալաթերթ նախահաշիվների համաշինարարական, կոնստրուկտորական բաժիններով նախատեսված համապատասխան տողի ծավալով և միավոր գներով  աշխատանքների կատարման արդյունքում պատվիրատուին ներկայացվող կատարողական ակտերի հիման վրա կատարվող վճարումներից նվազեցումներ կատարելու ձևով» բառերը փոխարինել «Սույն կետի կիրառման դեպքում աշխատանքների կատարման արդյունքում պատվիրատուին ներկայացվող կատարողական ակտերում նշված շինանյութերի արժեքների դիմաց կապալառուին վճարումներ չեն կատարվում» բառերով։
5.  Նախագծի 2-րդ կետը շարադրել հետևյալ խմբագրությամբ․
«2․  Սահմանել, որ սույն որոշման դրույթները՝
1) տարածվում են մինչև սույն որոշումն ուժի մեջ մտնելը կնքված պայմանագրերի վրա, որոնցում սույն որոշումն ուժի մեջ մտնելու օրվան հաջորդող 10 աշխատանքային օրվա ընթացքում կատարվում են սույն որոշումից բխող համապատասխան փոփոխությունները,
2) չեն տարածվում այն պայմանագրերի վրա, որոնց մասով որոշումն ուժի մեջ մտնելու օրվա դրությամբ շինարարական թույլտվություները ստացված են:»
	Ընդունվել է,
կատարվել են համապատասխան փոփոխություններ



